
СУВ ТЕЖОВЧИ ТЕХНОЛОГИЯЛАРНИ ЖОРИЙ ҚИЛИШ СУВ ТЕЖОВЧИ ТЕХНОЛОГИЯЛАРНИ ЖОРИЙ ҚИЛИШ 
ИШЛАРИ ҚАНДАЙ БОРМОҚДА?ИШЛАРИ ҚАНДАЙ БОРМОҚДА?

СИРДАРЁ ВИЛОЯТИ

Жорий йилда Сирдарё вилоятда 28,1 минг гектар экин 
майдонларида сув тежовчи технологияларни жорий 
этиш режалаштирилган бўлиб, шундан 6,3 минг гектарда 
томчилатиб, 2,8 минг гектарда ёмғирлатиб, 2,3 минг гектарда 
дискрет, 10 минг гектарда эгилувчан қувур ва эгатга плёнка 
тўшаб суғориш ҳамда 6,7 минг гектар ер майдонида лазерли 
текислаш ишларини амалга ошириш белгиланган.

Жорий йилнинг 1 июль ҳолати-
га сувни тежовчи технологияларни 
жорий қилиш ишлари умумий ре-
жага нисбатан 162 фоизни ташкил 
қилмоқда.

Бу борада барча туманларда 
ишлар ташкил қилинган ҳамда 19 
та пудратчи корхоналар томонидан 

қурилиш-монтаж ишлари олиб бо-
рилмоқда. 

Агробанк томонидан 211 та та-
лабгорнинг 9,9 минг гектар экин 
майдонида мазкур ишларни амалга 
ошириш учун жами 123,2 млрд. сўм-
дан ортиқ кредитлар ажратилган.

(Давоми 2-саҳифада)

 Ислоҳот Ислоҳот

Қишлоқ хўжалиги кўплаб мамлакатларда муҳим иқтисодий тармоқ бўлиб, аҳолини  
озиқ-овқат, саноатни хомашё билан таъминлайди.

Бироқ бугунги дунёда қишлоқ хўжалигида 
иқлим ўзгариши, сув ва ресурслар етишмас-
лиги, эскирган техника ва технологиялар, 
ишлаб чиқаришни бошқариш ва ташкил 

этиш соҳасидаги муаммолар каби кўплаб 
хавф- хатар ва муаммолар юзага келмоқда. Шу 
нуқтаи назардан, “ақлли” қишлоқ хўжалиги 
қишлоқ хўжалиги муаммоларини ҳал қилиш 

ва ишлаб чиқариш жараёнларини оптимал-
лаштириш учун янги технологиялар ва ин-
новацияларни бирлаштирган консепциядир.

(Давоми 3-саҳифада)

ЁН¢ИН АВТОМАТИКА £УРИЛМАЛАРИ

ИШОНЧЛИ, СИФАТЛИ
Бугунги кунда республикамиз ҳудудида кенг кўламли қурилишлар олиб борилмоқда. 
Баланд қаватли бинолар қад ростламоқда.

Ушбу объектларнинг халқимизга кўп йиллар хавфсиз хиз-
мат кўрсатиши учун ёнғин автоматика тизими орқали хавф-
сизликни таъминлаш муҳим ўрин эгаллайди. Чунки тилсиз ёв 
кўп ҳолатларда катта моддий ва маънавий зарар етказиши, 
энг ачинарлиси эса одамлар ҳаётига зомин бўлиши ҳеч би-
римизга сир эмас. Бундай аянчли ҳолатларга йўл қўймаслик 
учун, биринчи навбатда ёнғин чиқишининг олдини олиш, 

ёнғин пайдо бўлган вазиятда унинг салбий оқибатларини 
камайтириш учун тезкорликни таъминловчи ёнғин ўчириш 
воситаларининг аҳамияти беқиёсдир. Қолаверса, жаҳон ҳам-
жамияти олдида турган энг глобал муаммолардан бири ҳам 
ёнғин балосини жиловлаш ва унга қарши кураш ҳисобланади. 

Мамлакатимизда ёнғин хавфсизлигини таъминлашдаги 
мавжуд муаммоларни ўз вақтида бартараф этиш, ёнғинга 

қарши муҳофазани такомиллаштириш, айни шу соҳага янги 
инновацион технологияларни қўллаш амалиётини янада 
кучайтириш, илғор хорижий тажриба ва ишланмалар ҳамда 
технологиялар асосида ёнғин хавфсизлиги соҳасини жадал 
инновацион ривожлантириш борасида самарали ишлар ба-
жарилмоқда.

(Давоми 3-саҳифада)

ЎЗБЕКИСТОНДАГИ 
ИЛК ЙИҒМА УЙЛАР

Ўзсаноатқурилишбанк Ўрта 
Осиёда ягона лойиҳа – йиғма 

уйлар қурилишига ҳисса қўшди

Президент Шавкат Мирзиёев раислигида 17 июль куни ҳудудлар ва тармоқларда иқтисодий ўсиш суръатларини таъминлаш бўйича биринчи 
ярим йиллик таҳлили ҳамда йил якунига қадар устувор вазифалар муҳокамаси юзасидан видеоселектор йиғилиши ўтказилди.

Ўзсаноатқурилишбанк томонидан журна-
листлар учун Андижон вилояти Қўрғонтепа 
туманидаги йиғма уй-жойлар тайёрловчи 
“Modern Sunny Home” корхонасига пресс-тур 
ташкил этилди.

“Ўзбекистон – 2030 стратегияси”да маҳал-
лий хомашё базасидан самарали фойдаланиш 
ва илғор технологияларга асосланган саноат 
ҳамда ишлаб чиқаришни ривожлантириш, 
янги-янги лойиҳаларни ишга тушириш, аҳоли 
бандлигини таъминлаш  бўйича қатор вазифа-
лар белгиланган.   

Ана шу йўналишдаги ишлар самарадорлиги-
ни ошириш, тадбиркорликни ривожлантириш, 
аҳоли бандлигини таъминлашга кўмаклашиш 
мақсадида Ўзсаноатқурилишбанк мамлакати-
мизнинг турли ҳудудларида ўзи хизмат кўрса-
таётган кўплаб корхоналарга молиявий ёрдам 
бермоқда, уларнинг қатор лойиҳаларини мо-
лиялаштиришга алоҳида эътибор қаратмоқда. 

Қўрғонтепа туманидаги йиғма уй-жойлар 
тайёрловчи “Modern Sunny Home” корхона-
сининг молиявий қўллаб-қувватланиши ҳам 
ана шу йўналишдаги ишларга бир мисолдир.   

Туркия компанияси билан ҳамкорликда 
 фаолият олиб бораётган мазкур корхона йилига 
минг дона йиғма уй-жой ишлаб чиқариш қув-
ватига эга. Умумий қиймати 5 млн. 130 минг 
долларга тенг бўлган инновацион лойиҳани 
амалга ошириш учун Ўзсаноатқурилишбанк 
томонидан 3 млн. 174 минг доллар миқдорида 
кредит ажратилган. 

(Давоми 2-саҳифада)

Ўзбекистон Республикаси 
Президентининг

Қ А Р О Р И 

ТОШКЕНТ ШАҐРИДА 
АМЕРИКА ТЕХНОЛОГИЯЛАР 
УНИВЕРСИТЕТИНИ ТАШКИЛ 
ЭТИШ ЧОРА-ТАДБИРЛАРИ 

Т¤ўРИСИДА

БИРИНЧИ ЯРИМ ЙИЛЛИКДАГИ ИЈТИСОДИЙ НАТИЖАЛАР ВА ЙИЛ ЯКУНИГАЧА 
М¤ЛЖАЛЛАНГАН УСТУВОР ВАЗИФАЛАР МУЈОКАМА ЈИЛИНДИ

Аввало, бажарилган ишлар қисқача ай-
тиб ўтилди. Жорий йилнинг олти ойида ялпи 
ички маҳсулот 6,4 фоизга кўпайган. Саноат 7,8 
 фоизга, қурилиш 10,1 фоизга, хизматлар 12,9 
фоизга, қишлоқ хўжалиги 3,8 фоизга ўсган. 
Бюджет даромадлари ҳам 113 триллион сўмга 
етиб, 14 фоиз ошган.

Умуман, йил бошидан буён республикада 
яратилган қўшилган қиймат 567,4 триллион 
сўмга, яъни, 45,1 миллиард долларга етган. 
Бундай рақамлар илгари бўлмаган.

Ўтган даврда жами капитал қўйилмалар 229 
триллион сўмни ташкил қилган. Шундан 15,5 
миллиард доллари хорижий инвес тициядир. 
Андижон, Булоқбоши, Қоракўл, Кармана, Дав-
латобод туманлари, Наманган ва Самарқанд 
шаҳарлари инвестицияси 100 миллион дол-
лардан, Шароф Рашидов, Фориш, Янги Наман-
ган, Оҳангарон туманларида эса 70 миллион 
доллардан ошган.

Йил бошидан 3,5 миллиард долларлик 3 
мингта лойиҳа ишга тушиб, 76 мингта юқо-
ри даромадли доимий иш ўрни яратилган. 
Тадбиркорлик учун 82 триллион сўм кредит 

ва 15,5 триллион сўм субсидия берилиб, 600 
минг аҳоли бизнесга жалб қилинган. Енгиллик 
ва имтиёзлар туфайли тадбиркорларда 56,3 
триллион сўм маблағ қолган.

“Яшил” энергетика соҳасидаги ишлар ҳам 
натижа бера бошлади. Ҳозиргача ишга тушган 
2,4 гигаваттли 10 та қуёш ва шамол электр 
станциялари ҳисобига ярим йилликда 1,6 
миллиард киловатт “яшил” энергия олинди. 
Бу ярим миллиард кубметр газни тежаш им-
конини берди.

Шу йилнинг ўзида маҳаллаларни обод қи-
лиш, боғча, мактаб, тиббиёт, йўл, сув, электр 
каби инфратузилмани яхшилаш учун бюд-
жетдан 31,5 триллион сўм ажратилган. Бунга 
қўшимча яна 1,5 триллион сўм берилади.

Ўтган олти ойда 18 минг 600 та янги хо-
надон қуриб, топширилган. 26 мингта оила-
га 7 триллион сўмга яқин ипотека кредити 
ажратилган. Улар бўйича бошланғич тўлов ва 
 фоизни қоплаш учун 545 миллиард сўм субси-
дия берилган.

Давлатимиз раҳбари йиғилишда кўпроқ 
муммолар бўйича гапириб, аниқ режа ва 

 вазифаларни белгилаш зарурлигини таъкидлади.
– Дунёдаги оғир шароитга қарамасдан, 

барқарор иқтисодий ўсиш йўлида аниқ нати-
жаларга эришаяпмиз. Буни Халқаро валюта 
жамғармаси, Жаҳон банки, ҳамкор давлатлар 
раҳбарлари, рейтинг ташкилотлари, йирик ин-
весторлар ҳам эътироф этаяпти. Лекин, бугун 
камчиликларни кўрсатиб, захираларни ишга 
солиш бўйича аниқ вазифаларни белгилаб ол-
сак, фойдали бўлади, – деди Шавкат Мирзиёев.

Биринчи бўлиб, иқтисодиёт, молия, солиқ, 
тадбиркорликни қўллаб-қувватлаш ва кам-
бағалликни қисқартириш масалалари муҳо-
кама қилинди.

Сайхунобод, Уйчи, Зарбдор ва Ғиждувон 
тажрибалари натижасида олти ойда 4 мингдан 
ортиқ маҳалла саноат ва қишлоқ хўжалигига 
ихтисослашган, 1 миллион 600 минг аҳоли 
расмий банд бўлган, 712 мингта янги даромад 
солиғи тўловчи пайдо бўлган.

Йиғилишда буларга янги туртки бериш мақ-
садида қўшимча чоралар белгиланди. Хусусан, 
энди туман ҳокими, банк раҳбари ва маҳалла 
раиси бир бўлиб ишлаш бўйича уч томонлама 

шартнома тузади. Жорий йил 1 декабргача 
“Сайхунобод тажрибаси” асосида хонадон-
лар учун молиявий пакет қилиб берилади. Бу 
орқали 495 минг аҳолининг бандлиги таъмин-
ланади. Иккинчи ярим йилликда “Оилавий 
тадбиркорлик” дастури қамрови 1,5 баробар 
оширилиб, 4 триллион сўм ажратилади.

“Уйчи тажрибаси”га асосан, туман ҳокими 
ва банк раҳбарлари тадбиркорлар билан уч-
рашиб, уларнинг бизнесини кенгайтиришга 
кўмаклашади. Бунда ҳоким ер, электр, сув, йўл 
ва бошқа инфратузилма масаласини, банк эса 
маблағни ҳал қилади. Бу орқали йил якуни-
гача 670 минг аҳоли бандлигини таъминлаш 
мумкинлиги айтилди.

“Ғиждувон тажрибаси” асосида йил якунига 
қадар мингта маҳалланинг ўзида кўп қаватли 
саноат бинолари ташкил қилинади. Уларга 
хонадонлардаги ишлаб чиқаришлар кўчири-
лади. Ушбу биноларнинг юқори қаватларида 
ишлайдиган тадбиркорларга солиқ имтиёзлари 
берилади. Бу 140 минг иш ўрнини “соядан” 
чиқаришга шароит яратади.

(Давоми 2-саҳифада)

Олий таълим соҳасига етакчи хорижий таълим 
муассасаларининг илғор тажрибасини жорий 
этиш ишларини янада кенгайтириш, улар билан 
ҳамкорликни ривожлантириш, таълим соҳасига 
чет эл инвестицияларини жалб этиш, шунин-
гдек, минтақавий ҳамкорликни мустаҳкамлаш 
мақсадида:

1. Қуйидагилар:
Ўзбекистон Республикаси Президенти ҳузу-

ридаги Стратегик ислоҳотлар агентлиги, Aризо-
на давлат университети (АҚШ) ҳамда “Cintana 
Education” компанияси (АҚШ) ўртасида 2023 йил 
сентябрь ойида Тошкент шаҳрида Америка техно-
логиялар университетини ташкил этиш тўғрисида 
аҳдлашув меморандуми имзоланганлиги;

Тошкент шаҳридаги Америка технологиялар 
университетининг таълим жараёнини ташкил 
этишда Америка Қўшма Штатлари томонидан 
“Cintana Education” компанияси ҳамкор этиб бел-
гиланганлиги маълумот учун қабул қилинсин.

2. Олий таълим, фан ва инновациялар вазир-
лиги ҳамда “Cintana Education” компаниясининг 
(АҚШ) Тошкент шаҳрида Америка технология-
лар университетини (кейинги ўринларда – 
 Университет) ташкил этиш тўғрисидаги такли-
фига розилик берилсин.

3. Қуйидагилар Университетнинг асосий 
 фаолият йўналишлари этиб белгилансин:

муҳандислик, соғлиқни сақлаш, ахборот 
технологиялари, архитектура ва дизайн, иқти-
содиёт ва молия, халқаро муносабатлар соҳа-
лари учун олий маълумотли кадрларни халқаро 
стандартлар даражасида тайёрлаш;

ўқув-тарбия жараёнини илғор педагогик ва 
замонавий ахборот технологияларини қўллаган 
ҳолда жаҳоннинг етакчи университетларида жо-
рий этилган таълим технологиялари ва усуллари 
асосида ташкил этиш;

талабаларнинг интеллектуал қобилиятини 
ривожлантириш, билимини амалий тажрибалар 
орқали мустаҳкамлашга, ўқув материалларини 
самарали ва пухта ўзлаштиришга хизмат қила-
диган ҳар томонлама қулай таълим муҳитини 
шакллантириш;

таълим ва илмий-тадқиқот йўналишла-
рида етакчи хорижий олий таълим ва 
 илмий-тадқиқот ташкилотлари билан ҳамкор-
ликни мустаҳкамлаш, талабаларнинг академик 
мобиллигини йўлга қўйиш;

илмий-педагогик салоҳиятни ошириб бо-
риш, жумладан, профессор-ўқитувчилар стажи-
ровкаси ва малака оширишини нуфузли хорижий 
олий таълим ташкилотлари ва илмий-тадқиқот 
марказларида ташкил этиш;

таълим-тарбия жараёнини талабаларда 
юксак маънавий ва ахлоқий фазилатларни 
ривожлантириш, Ватанга муҳаббат ва садоқат, 
халқ манфаатлари учун хизмат қилиш туйғуси 
билан яшайдиган баркамол авлод сифатида тар-
биялашга қаратган ҳолда ташкил этиш.

(Давоми 2-саҳифада)

Йиғма уй-жойлар “яшил” мезонларга ҳам тўла мос келади

ЎЗБЕКИСТОНДАГИ ИЛК ЙИҒМА УЙЛАР
(Боши 1-саҳифада)

Кредит ҳисобига корхонага Туркия давлатидан за-
рур технология ва ускуналар олиб келиниб, ўрнатилди. 
Бугунги кунда жамоада 50 нафарга яқин муҳандис, 
ишчи ва хизматчилар фаолият юритмоқда.   

– Корхонамиз арзон, сифатли йиғма уй-жой ва 
бошқа турли бинолар қуриш билан шуғулланаётган 
Марказий Осиёдаги ягона корхона ҳисобланади, – дей-
ди “Modern Sunny Home” корхонаси раҳбари Ҳаётбек 
Умрзақов. – Йиғма ёки префабрик уйлар анъанавий 
уйларга нисбатан уч баравар тез тайёрланади ва бошқа 
қатор афзалликларга эга.   

Бундан ташқари, бундай уйлар турли иқлим шароит-
ларига мослаштирилиши, мобиллик хусусиятлари 
билан ҳам ажралиб туради. Яъни, йиғма уйларни тай-
ёрлашда иссиқ, совуқ ва овоздан ҳимояловчи қурилиш 
материаллари танланади. Уй эгаси зарурат бўлганда 
уни бир жойдан иккинчи жойга кўчириши мумкин.   

Енгил ва мослашувчан қурилиш материаллари 
ҳамда темир маҳкамлагичлардан қуриладиган бинолар 
ёғингарчилик ва табиий офатлар, айниқса, зилзилага 
бардошлидир. Улар эгилувчан бўлиб, қулаш хавфи 
жуда кам.  

Фаолият бошлаганига ҳали кўп вақт бўлмаган кор-
хона маҳсулотларига нафақат республикамиздан, балки 
қўшни Қирғизистон, Қозоғистон давлатларидан ҳам 
буюртмалар тушмоқда.     

Шунингдек, йиғма уй-жойларнинг “яшил” мезон-
ларга мослигини ҳам алоҳида таъкидлаш керак. Яъни, 
уларни тайёрлашда экологик тоза, токсик бўлмаган 
қурилиш материалларидан фойдаланилади, қуёш па-
неллари, ёмғир сувини йиғиш тизимлари билан жиҳоз-
ланади. Бу, ўз навбатида, юзага келаётган қурилиш 
чиқиндиларини сезиларли даражада камайтиради, 

электр энергияси ва сувни тежаш имконини беради.   
Пресс-тур давомида журналистлар корхона фаолия-

ти, иш жараёнлари билан яқиндан танишди, префабрик 
уйларнинг ўзига хос жиҳатлари, афзалликлари, кор-
хонанинг келгусидаги режалари ҳақида маълумотлар 
олди. 

Шунингдек, тадбир давомида иштирокчиларга 
Ўзсаноатқурилишбанкнинг Андижон минтақавий 
Банк хизматлари офиси томонидан хизмат кўрсатиш 
сифатини ошириш, тадбиркорликни ривожлантириш, 
ишлаб чиқариш лойиҳаларини молиявий қўллаб-қув-
ватлаш борасида олиб борилаётган ишлар ҳақида ҳам 
кенг маълумотлар берилди.   

– Банкимиз томонидан жорий йилнинг ўтган даври 
давомида вилоятдаги тадбиркорлик субъектларига 

лойиҳаларни ишга тушириш, корхоналарда илғор тех-
нологияларни жорий этиш, минглаб янги иш ўринлари 
яратишга хизмат қилмоқда.

Хусусан, Булоқбоши туманидаги матоларни бўяш 
учун фойдаланиладиган жиҳоз ва ускуналар ишлаб 
чиқаришга ихтисослашган “Молекуляр кимё” масъу-
лияти чекланган жамиятига ажратилган 4 млрд. 850 
млн. сўм кредит ҳисобига корхонага Туркия давлати-
дан замонавий ишлаб чиқариш технологиялари олиб 
келинди. Натижада, корхона фаолияти янги босқичга 
кўтарилди, янги иш ўринлари яратилди.   

Шунингдек, банк мутахассислари банк томонидан 
ёшлар ва аёллар бизнесини қўллаб-қувватлаш мақ-
садида фуқароларга таклиф этилаётган “Ёш ва аёл 
тадбиркор учун” кредит линияси доирасида 5 йилга 
олти ойлик имтиёзли давр билан 100 минг долларгача 
миқдорда кредит ажратилиши ҳақида маълумотлар 
берди.     

Банк ахборот хизмати

214 млрд. сўм, жисмоний шахсларга эса қарийб 65 
млрд. сўм миқдорида кредитлар ажратилди, – дейди 
“Ўзсаноатқурилишбанк” АТБнинг Андижон минтақавий 
Банк хизматлари офиси бошқарувчиси ўринбосари 
Отабек Азимов. – Ажратилган кредитлар янги-янги 

Ўзбекистон Республикаси 
Президентининг

Қ А Р О Р И 

СУВ ТЕЖОВЧИ ТЕХНОЛОГИЯЛАРНИ ЖОРИЙ ҚИЛИШ ИШЛАРИ ҚАНДАЙ БОРМОҚДА?

БИРИНЧИ ЯРИМ ЙИЛЛИКДАГИ ИЈТИСОДИЙ НАТИЖАЛАР ВА ЙИЛ ЯКУНИГАЧА 
М¤ЛЖАЛЛАНГАН УСТУВОР ВАЗИФАЛАР МУЈОКАМА ЈИЛИНДИ

(Боши 1-саҳифада)
“Зарбдор тажрибаси” асосида туманларда саноат, 

савдо, хизмат ва замонавий агротехнологиялар соҳасида 
драйвер лойиҳалар қилинади. Уларни амалга ошириш-
га бу йил қўшимча 500 миллиард сўм ажратилади. Бу 
орқали яна 150 минг иш ўрни бўлади.

Бош вазирга мазкур тўртта тажрибани қўллаган ҳол-
да, йил якунигача 2 миллион 416 минг аҳоли банд лигини 
таъминлаш режасини туманлар кесимида тасдиқлаш 
топширилди.

Бюджетга тушумларни таъминлаш масаласи ҳам 
кўриб чиқилди. Корхоналар ва тадбиркорларга кўмак 
бериб, даромадини ошириш орқали солиқ тушумини 
кўпайтириш муҳимлиги таъкидланди. Тадбиркорга 
ортиқча тўлов қилдирган масъуллар жазоланиши ҳақида 
қатъий огоҳлантирилди.

Хусусийлаштириш дастурининг бажарилиши, йирик 
корхоналарда таннархни пасайтириш ишлари сустлиги 
кўрсатиб ўтилди.

Энди тадбиркорларга имтиёз ва субсидиялар мақсад-
ли кўрсаткичи билан бир йилга берилиши, натижасига 
қараб муддати узайтирилиши ёки бекор қилиниши 
айтилди.

Бу йил ҳудудий корхоналарда 164 триллион сўм-
лик маҳсулот ишлаб чиқарилган. Лекин, Когон шаҳри, 
Қоровулбозор, Зафаробод ва Мирзаобод туманларида 
саноат пасайган. Мутасаддиларга йил якунигача кам 
қувватда ишлаётган 2 мингта корхонани ривожланти-
риш вазифаси қўйилди.

Фаолиятида тизимли камчиликларга йўл қўйган 28 та 
туман ва шаҳар ҳокимига нисбатан интизомий жазо қўл-
ланди. Қораўзак, Тахиатош, Учқудуқ, Тошкент, Фурқат, 
Гурлан, Мирзаобод, Янгиариқ, Мингбулоқ туманлари, 
Ғозғон шаҳри ҳокимлари лавозимидан озод қилинди.

Йиғилиш кун тартибидаги навбатдаги масалалар 
транспорт, коммуникациялар, қурилиш ва уй-жой ком-
мунал хўжалиги соҳалари бўйича бўлди.

Аввало, қурилишда таннархни пасайтириш масала-
си таҳлил қилинди. Ер ва қурилиш материалларидан 
ташқари лойиҳани келишиш, махсус техник шартлар 
олишдаги қийинчиликлар кўрсатиб ўтилди. Энг катта 
“хуфёна иқтисодиёт” ҳам қурилишда.

Шу боис Қурилиш вазирлигига соҳада тадбиркор-
лик учун тўсиқ бўлаётган барча тартиб-таомилларни 
янгилаш вазифаси қўйилди.

Сифат ва тартибни кучайтириш мақсадида Қурилиш 
ва уй-жой коммунал хўжалиги соҳасида назорат қилиш 
инспекцияси ҳукумат таркибига ўтказилиб, ваколат-
лари кенгайтирилади. Рухсатсиз ёки лойиҳадан четга 
чиқиб қилинаётган қурилишлар бўйича жазо чоралари 
кучайтирилади.

Янги лойиҳаларда тадбиркорлар учун электр ва 
газдан техник шартлар олиш рақамлаштирилади. Бунда 

тармоққа уланиш нуқтасини инсон омилисиз автомат-
лашган тарзда танлаш тизими жорий қилинади.

Бу йилги Инвестиция дастурида 1 минг 896 та лой-
иҳага 20,5 триллион сўм ажратилган. Жумладан, 618 та 
мактаб, 176 та болалар боғчаси, 80 та поликлиника ва 
67 та шифохона қурилиб жиҳозланиши белгиланган.

2 минг 152 та кўп қаватли уй-жой барпо қилиб, 100 
мингдан зиёд хонадонни фойдаланишга топшириш 
режа қилинган. 570 минг гектарда сув таъминотини 
яхшилаш, 13 минг километр йўл ва 195 та кўприкни 
фойдаланишга топшириш кўзда тутилган.

Жамоат транспортида электрон тўлов тизимини тў-
лиқ жорий қилиш, барча вилоят марказларида йўловчи 
ташишни брутто-шартнома асосида молиялаштириш 
масалаларига ҳам тўхталиб ўтилди.

Давлатимиз раҳбари бу йўналишларга бирма-бир 
тўхталиб, кечикаётган лойиҳаларни жадаллаштириш 
бўйича топшириқлар берди. Бу ишларнинг ижтимоий 
аҳамиятини, уларни одамлар ўз ҳаётида сезиши керак-
лигини таъкидлади.

Йиғилишда инвестиция, экспорт ва қишлоқ хўжа-
лигидаги масалалар ҳам атрофлича муҳокама қилинди.

Ўтган олти ойда иқтисодиётга 15,5 миллиард доллар 
хорижий, шундан 14 миллиард доллар тўғридан-тўғри 
инвестиция киритилган. Президентимиз уларнинг 
натижадорлиги таҳлилига эътибор қаратди.

Уч йилда киритилган ҳар бир доллар инвестиция 
ўртача уч доллар қиймат яратган. Ёки, ҳар 1 минг дол-
лар хорижий инвестиция солиқ тушумини ўртача 600 
долларга оширган. Лекин айрим тармоқлар ва ҳудуд-
ларда бу кўрсаткич кам.

Мутасаддиларга келгуси йилга режа қилинган лойи-
ҳаларни шу нуқтаи назардан бирма-бир таҳлил қилиш 
топширилди.

Аввалги йилларда четдан келтирилган 183 миллион 
долларлик 593 та ускунани тезроқ ўрнатиб, ишга ту-
шириш зарурлиги айтилди. Тўлиқ ишламаётган инвес-
тиция лойиҳаларини “жонлантириш”, муаммоларини 
ҳал этиш чора-тадбирлари белгиланди.

Жорий йилда саноат зоналари инфратузилмаси учун 
1,5 триллион сўм ажратилган. Шунингдек, Тараққиёт 
ва тикланиш жамғармасидан берилган 650 миллион 
доллар арзон ресурс, банкларда хориждан жалб қилин-
ган 1 миллиард доллар маблағ бор. Ушбу маблағлардан 
самарали фойдаланиб, лойиҳаларни жадаллаштириш 
зарурлиги қайд этилди.

Олти ойда маҳаллийлаштириш дастури доирасида 
ишлаб чиқариш 34 фоизга ўсган. Шу ўринда, йирик 
инвестиция лойиҳаларида маҳаллий маҳсулотлар улу-
шини кўпайтириш вазифаси қўйилди.

Шу боис вилоят ҳокимлари ва тармоқ раҳбарларига 
ҳудудлардаги 50 миллиард долларлик 200 та йирик 
лойиҳани таҳлил қилиб, товар ва хизматларни маҳал-

лийлаштириш бўйича дастур ишлаб чиқиш топширил-
ди. Ҳудудий корхоналарнинг кооперация порталидаги 
иштирокини жонлантириш муҳимлиги айтилди.

Экспорт масалалари таҳлил қилинар экан, тармоқ 
ва ҳудудлар йил бошидан 8,7 миллиард долларлик 
маҳсулотини четга сотгани қайд этилди. Лекин 9 та 
туманда экспорт ўтган йилги кўрсаткичнинг ярмига 
ҳам етмаган.

Кейинги пайтларда кўплаб давлатлар ички бозори-
ни ҳимоя қилиш учун тариф ва нотариф тўсиқларни 
белгиламоқда. Тегишли вазирлик ва идораларга ушбу 
тўсиқларни юмшатиш бўйича келишувга эришиш топ-
ширилди.

Жорий йилнинг биринчи ярмида мева-сабзавот ва 
озиқ-овқат маҳсулотлари экспорти 910 миллион дол-
ларни ташкил қилди. Бу соҳада биринчи галда қайта 
ишланган мева-сабзавот экспортини кескин кўпайти-
риш кераклиги таъкидланди.

Ҳозирда сақлаш, саралаш ва қайта ишлаш қувват-
ларини ошириш бўйича 382 та лойиҳа бошланган. 
Йил якунигача 10 та агрологистика маркази, 230 минг 
тонналик совуткичли омборхона қуриш режалашти-
рилган. Булар орқали мева-сабзавотни сақлаш сиғими 
63 фоизга етказилади.

Давлатимиз раҳбари бу соҳада экспортни кўпай-
тириш учун янги уруғ навларини ўзимизда яратиш 
кераклигини таъкидлади. Қишлоқ хўжалиги вазир-
лигига Хитой ва Туркия тажрибаси асосида уруғчилик 
тизимини қайта кўриб чиқиб, экинлар ген банкини 
кенгайтириш бўйича топшириқ берилди.

75 минг гектар самарасиз боғлар ҳамда 100 минг 
гектар паст ҳосилли ерлар ўрнида саноатлашган боғ 
ва токзорлар барпо қилиш бўйича уч йиллик дастур 
ишлаб чиқилади. Бундай боғлар учун Қишлоқ хўжалиги 
жамғармаси орқали имтиёзли кредит ажратилади.

Йиғилишда пахта-тўқимачилик кластерларининг 
молиявий барқарорлиги билан боғлиқ масалалар ҳам 
кўрилди. Уларга берилган имтиёзли кредит муддати 
2025 йил 1 апрелгача узайтирилиши, бу йил пахта ха-
риди учун имтиёзли кредит кластерларнинг ип-йигирув 
корхоналарига берилиши белгиланди. Иқтисодий сама-
расиз, молиявий мажбурияти юқори кластерларнинг 
мақоми қайта кўриб чиқиладиган бўлди.

Унумдорликни ошириш учун пахтачилик ва мева- 
сабзавотчиликда механизация даражасини 50 фоизга 
етказиш вазифаси қўйилди. Бунинг учун йил охиригача 
фермер ва деҳқонлар яна 6,5 мингта техника билан 
таъминланади.

Йиғилишда Вазирлар Маҳкамаси комплекслари 
раҳбарлари, вазирлар ва ҳокимлар ҳисобот берди. 
Иқтисодий ўсиш суръатларини таъминлаш бўйича 
йил якунигача мўлжалланган режалар баён этилди.

ЎзА

ТОШКЕНТ ШАҐРИДА  
АМЕРИКА ТЕХНОЛОГИЯЛАР 

УНИВЕРСИТЕТИНИ ТАШКИЛ ЭТИШ 
ЧОРА-ТАДБИРЛАРИ Т¤ўРИСИДА

(Боши 1-саҳифада)
4. Белгилаб қўйилсинки:
Университет нодавлат олий 

таълим ташкилоти ҳисобланади 
ҳамда ўз фаолиятини 2024/2025 
ўқув йилидан бошлаб Ўзбекис-
тон Республикасининг таълим 
соҳасидаги қонунчилик ҳужжат-
лари талаблари асосида амалга 
оширади;

Университетда талабаларни 
ўқитиш тўлов-контракт асосида 
амалга оширилади ҳамда қабул 
параметрлари ва талабаларни 
ўқитиш учун тўлов-контракт 
суммаси Университет томонидан 
белгиланади;

Университетга абитуриентлар 
қабули ва битирувчилар аттеста-
цияси Университет томонидан 
белгиланган талаб ва тартибга 
мувофиқ амалга оширилади;

Университет тўлиқ академик, 
молиявий ва ташкилий мустақил 
олий таълим ташкилоти ҳисо-
бланади;

Университет битирувчилари-
га Aризона давлат универси-
тетининг ёки Америка Қўшма 
Штатларида тан олинадиган ҳам-
кор хорижий олий таълим таш-
килотининг дипломи берилади. 
Бунда, битирувчиларга берилган 
диплом Ўзбекистон Республика-
сида тан олинади;

Университетда қўшма таъ-
лим дастурларининг хорижий 
университетда ўқиш қисмини 
бакалавриатда “3+1”, маги-
стратурада “1+1” ва бошқа 
шаклда, жумладан, масофавий 
тарзда амалга ошириш имкони-
яти яратилади;

Университет фаолияти таъ-
сисчилар маблағлари, тўлов- 
контракт асосида талабаларни 
ўқитишдан тушган маблағлар, 
ҳомийлик хайриялари, грантлар 
ва қонунчиликда тақиқланмаган 
бошқа манбалар ҳисобидан мо-
лиялаштирилади.

5. “Cintana Education” ком-
панияси (АҚШ) қуйидагиларни 
таъминлаш мажбуриятини ўз 
зиммасига олиши маълумот учун 
қабул қилинсин:

Университетни ташкил этиш 
ва унинг фаолиятини йўлга қўй-
иш учун 2024-2030 йилларда 30 
миллион AҚШ доллари, 2030-
2035 йилларда 20 миллион AҚШ 
доллари миқдорида инвестиция 
киритиш ҳамда инвестициялар-
нинг камида 50 фоизини Универ-
ситет моддий-техника базасини 
шакллантиришга сарфлаш;

Университетга Aризона 
давлат университетини ҳам-
кор сифатида жалб этиш ҳамда 
Университетда таълим жараё-
нини ҳамкор университетнинг 
андозаси, ўқув-методик ва техно-
логик қўллаб-қувватлаши асоси-
да ташкил этиш;

Университетнинг кутубхона 
фондини шакллантириш, уни 
замонавий ўқув, ўқув-методик ва 
илмий-техник адабиётлар билан 
тўлдириш ҳамда талабалар учун 
Aризона давлат университети-
нинг кутубхона фондидан фой-
даланиш имкониятини яратиш;

Университетда Aризона дав-
лат университети ва нуфузли 
рейтинг ташкилотларининг юқо-
ри 200 талик рўйхатига кирган 
хорижий олий таълим ташки-
лотларининг таълим дастурла-
ри асосида кадрлар тайёрлаш 
ҳамда хорижий олий таълим 
ташкилотларининг дипломи-
ни беришни назарда тутувчи 
қўшма таълим дастурларини 
жорий этиш.

6. Тошкент шаҳри, Бешёғоч 
кўчаси, 1-уй манзилида жой-
лашган бино-иншоотлар унга 

бириктирилган ҳудуд билан 
биргаликда “Cintana Education” 
компаниясига (АҚШ) Универси-
тетни ташкил этиш учун 49 йил 
муддатга ижарага берилсин.

7. Тошкент шаҳридаги Аме-
рика технологиялар универси-
тети фаолиятини йўлга қўйиш 
ва мувофиқлаштириш бўйича 
бошқарув кенгаши (кейинги 
ўринларда – Бошқарув кенга-
ши) ташкил этилсин ва унинг 
таркиби иловага мувофиқ тас-
диқлансин.

Бошқарув кенгашига қуйида-
ги ваколатлар берилсин:

Университетни ривожлан-
тириш дастури, мақсадли кўр-
саткичлари лойиҳасини кўриб 
чиқиш ва келишиш;

Университет олдига қўйилган 
вазифалар ижроси, мақсадли 
кўрсаткичларга эришиш ҳо-
латини назорат қилиб бориш 
ва йиллик ҳисоботларни қабул 
қилиш;

таъсисчиларнинг инвести-
циявий ва бошқа мажбурият-
лари бажарилиши юзасидан 
мониторинг олиб бориш;

Университет ректори ва про-
ректорлари лавозимига тавсия 
этилаётган номзодларни кўриб 
чиқиш ва хулоса бериш;

Университетнинг ўз таълим 
дастурлари асосида кадрлар 
тайёрлашга рухсат бериш юза-
сидан қарор қабул қилиш.

8 .  Б о ш қ а р у в  к е н г а ш и   
(О.Абдурахманов):

икки ҳафта муддатда Уни-
верситетнинг Тошкент шаҳри, 
Бешёғоч кўчаси, 1-уй манзили 
бўйича жойлаштирилишини;

2024 йил 1 августга қа-
дар Университет томонидан 
хориждан жалб қилинадиган 
профессор- ўқитувчиларни жой-
лаштириш учун ижара турар 
жойлари тайёрланишини;

2025 йил 1 сентябрга қадар 
Университет кампусини қуриш 
учун Тошкент шаҳри ҳудудидан 
зарур ер майдонининг белгилан-
ган тартибда ажратилишини таъ-
минласин.

9. Ташқи ишлар вазирлиги 
Олий таълим, фан ва инновация-
лар вазирлигининг виза талабно-
маларига биноан Университетга 
жалб қилинадиган хорижий про-
фессор-ўқитувчилар ва маъму-
рий ходимлар ҳамда уларнинг 
оила аъзолари учун кириш ви-
залари консуллик йиғимлар ва 
ҳақиқий харажатларнинг ўрни-
ни қоплаш ҳисобидан йиғимлар 
ундирмасдан белгиланган тар-
тибда расмийлаштирилишини 
таъминласин.

10. Камбағалликни қисқарти-
риш ва бандлик вазирлиги Олий 
таълим, фан ва инновациялар 
вазирлигининг буюртманомала-
рига кўра Университетни ташкил 
этиш ва унинг фаолият юрити-
шида иштирок этадиган хори-
жий фуқароларга Ўзбекистон 
Республикаси ҳудудида меҳнат 
фаолиятини амалга ошириш 
ҳуқуқини берувчи тасдиқнома-
лар берилишини (муддати узай-
тирилишини) таъминласин.

11. Мазкур қарорнинг ижро-
сини самарали ташкил қилишга 
масъул ва шахсий жавобгар этиб 
олий таълим, фан ва инновация-
лар вазири К.А.Шарипов белги-
лансин.

Қарор ижросини назорат қи-
лиш Ўзбекистон Республикаси 
Бош вазири А.Н.Арипов ва Ўзбе-
кистон Республикаси Президен-
ти Администрацияси Ижтимоий 
ривожланиш департаменти раҳ-
бари О.К.Абдурахманов зимма-
сига юклансин.

Ўзбекистон Республикаси 
          Президенти   Ш.МИРЗИЁЕВ
Тошкент шаҳри,
2024 йил 17 июль

(Боши 1-саҳифада)
– Вилоятимизда 2019-2023 йилларда 

жами 13,9 минг гектар майдонда томчи-
латиб суғориш технологияси жорий қи-
линган бўлса, амалдаги йилда ўтган йилга 
нисбатан деярли 4 баробар кўп майдонда 
мазкур суғориш технологиясининг жо-
рий қилиниши режалаштирилган, – дейди 
Қуйи Сирдарё ирригация тизимлари ҳав-
за бошқармаси бошлиғи Рамз Комилов. 
– Ҳозирда 96 та талабгор томонидан 4,6 
минг гектарда мазкур технологияни жорий 
қилиш бўйича suvkredit.uz платформасига 
кредит ажратиш учун аризалар тақдим 
этилган ҳамда Агробанк томонидан 63,6 
млрд. сўм кредит маблағлари ажратилган. 
Шунинг дек, Мирзаобод, Оқ олтин ва Сар-
доба туманларида қишлоқ хўжалиги маҳсу-
лотлари ишлаб чиқарувчилари томонидан 
57,4 млрд. сўм ўз маблағлари ҳисобидан 

2,8 минг гектарда томчилатиб суғориш 
технологияси жорий қилинди.

Мазкур технологияни жорий қилишда 
илғор хориж тажрибаси ва технологияси-

дан ҳам фойдаланилмоқда. Жумладан, 
Сардоба тумани Indorama агрокластери-
нинг 675 гектар, Сайхунобод тумани Dah 
Poly Tex фермер хўжалигининг 980 гектар 
ва Мирзаобод туманидаги “Sirdaryo Jingo” 
МЧЖнинг 1000 гектар пахта майдонлари-
да, жами 2655 гектар пахта майдонларида 
Хитой технологияси асосида, чет эллик 
мутахассислар билан ҳамкорликда энг 
илғор томчилатиб суғориш технологияси  
жорий қилинди. 

Бунинг афзалликларидан бири чигит 
экиш билан бирга томчилатиб суғориш 
технологияси ва чигит устига плёнка тў-
шаш жараёнлари бир вақтнинг ўзида, мах-
сус техника ёрдамида, яхни, 3 та жараён 
бир техника ёрдамида, бир вақтда амалга 
оширилади. Бу эса деҳқончиликда муҳим 
бўлган вақт ва маблағ тежалишида юқори 
самарадорликни кўрсатмоқда. Натижада 

ҳар гектар пахта майдонидан кутилаётган 
70 центнерлик ҳосилни ўз муддатида оли-
нишига замин яратилмоқда. 

Биргина Мирзобод тумани “Янги ҳаёт” 
хўжалигида “Сирдарё Жинго” МЧЖнинг 
жорий йил ҳосили учун экилган 1000 
гектар ғўза майдонларида томчилатиб 
суғориш технологиясини жорий қилиш 
ҳисобига сувдан 3,5-4 млн. м3, минерал 
ўғитдан 

150 тонна, ЁММдан 30 тонна, ишчи 
кучидан 700 млн. сўм ҳамда механиза-
ция хизматларидан 600 млн. сўм маблағ 
тежалиши кутилмоқда. Келгуси йилда 
вилоятимиз ҳудудида 50 минг гектар экин 
майдонларида Хитой технологияси асоси-
да томчилатиб суғориш технологиясини 
жорий қилиш режалаштирилган.

Ориф ЖУМАНОВ,
“Qishloq hayoti” мухбири.

Бу ишлаб чиқариш жараёнла-
рини автоматлаштириш ва опти-
маллаштириш, ҳосилдорликни 
ошириш, маҳсулот сифатини ях-
шилаш ва таннархни камайти-
риш учун буюмлар интернети, 
сенсорлар, маълумотлар таҳлили, 
сунъий интеллект ва бошқа тех-
нологиялардан фойдаланишни ўз 
ичига олади. Натижада, “ақлли” 
деҳқончилик камроқ маблағ билан 
кўпроқ маҳсулот ишлаб чиқариш, 
рентабелликни ошириш ва қишлоқ 
хўжалиги барқарорлигини таъмин-
лаш имконини беради. 

“Ақлли” қишлоқ хўжалиги 
қишлоқ хўжалиги саноатини ри-
вожлантиришнинг истиқболли 
йўналиши ҳисобланади. Бироқ, уни 
амалга ошириш йўлида малакали 
кадрлар етишмаслиги, янги техно-
логиялардан фойдаланиш имко-
нияти чекланганлиги ва етарлича 
молиялаштирилмаганлиги каби 
муаммолар тўсқинлик қилмоқда.

Бу муаммоларни ҳал қилиш 
учун таълим тизимини ривожлан-

тириш ва қишлоқ хўжалигида кадр-
лар малакасини ошириш, замона-
вий технология ва техникалардан 
фойдаланишни таъминлаш, аграр 
соҳага сармоя жалб этиш учун қу-
лай шарт-шароит яратиш зарур.

“Ақлли” қишлоқ хўжалиги му-
аммоларининг асосий ечимла-
ридан бири  сунъий интеллект, 
катта маълумотлар ва масофадан 
зондлаш каби замонавий ахборот 
технологияларидан фойдаланиш 
ҳисобланади. Ушбу технологиялар 
ишлаб чиқариш самарадорлиги-
ни сезиларли даражада ошириши, 
маҳсулот сифатини яхшилаши ва 
ресурс харажатларини камайти-
риши мумкин.

Шундай қилиб, “ақлли” қишлоқ 
хўжалигини ривожлантириш аграр 
секторнинг рақобатбардошлигини 
ошириш ва озиқ-овқат хавфсизли-
гини таъминлашнинг муҳим вази-
фаси ҳисобланади.

Алишер РАШИДОВ,
Навоий вилояти Қишлоқ 

хўжалиги бошқармаси 
бошлиғи.

(Боши 1-саҳифада)
Шулар қаторида ёнғин ҳолатини барвақт аниқлаб, ёнғин 

хавф-хатари бўйича ёнғин-қутқарув хизматига хабар бе-
рилиши ҳамда бинолардаги ёнғин хавфсизлигига қара-
тилган тизимларни бир-бирига боғлаш борасида амалга 
оширилаётган ишларни ҳам мамнуният билан эътироф 
этсак, арзийди. Боиси, мазкур техник воситалар комплекси 
орқали объектда ёнғин чиқиши белгилари тўғрисидаги ах-
боротларни қабул қилиш ва уларга ишлов бериш, ёнғинни 
автоматик тарзда ўчириш ҳамда ёнғинга қарши хавфсиз-
ликни таъминлашга  эришилади.  

– Шуларни инобатга олган ҳолда дунё бозоридаги илғор 
тажрибага эга бўлган ёнғин автоматикаларини ишлаб 
чиқариш бўйича бренд компанияларни узоқ вақт ўрганишга 
ҳаракат қилдик, – дейди “FireWise Enterprises” МЧЖ раҳбари 
Музаффар Қодиров. – Мана шу ўрганишларимиз давомида 
Хитойнинг Gulf Security Technology Co., Ltd, “GST” компа-
нияси томонидан ишлаб чиқарилаётган ёнғин автоматика 
қурилмаларининг техник кўрсаткичлари ҳозирги замон 
талабларига мослигига тўла ишонч ҳосил қилдик. АҚШнинг 
“Carrier” глобал корпорациясининг шўъба корхонаси ҳисоб-
ланган ушбу компания Хитойнинг CCC, Халқаро UL, Глобал 
LPCB, Европанинг CE, Россиянинг РСТ  сертификатларига 
эга эканлигига гувоҳ бўлдик. 

Дарвоқе, Музаффар Қодировнинг таъкидлашича, маҳ-
сулотлар сифати ва рақобатдошлигини ошириш учун стан-
дартларни жаҳон талабларига мослаштириш ва уни амалга 
ошириш муҳим ҳисобланади. Компания ҳам ўз маҳсулотла-
рини бозор талаблари асосида такомиллаштириб борган ва 
халқаро стандартларга мувофиқ бўлган сифатни бошқариш 
тизимларини ишлаб чиққан. Замонавий технологиялар 
ва илғор ишлаб чиқариш усулларини қўллаган ҳолда ҳар 
томонлама сифатли ва рақобатбардош маҳсулот ишлаб 
чиқаришга эришилган.

Шу ўринда қайд этиш жоизки, Ўзбекистон ва Хитой 
ўртасида иқтисодиёт, савдо, таълим, ижтимоий инфра-
тузилма, сармоявий соҳаларда манфаатли ҳамкорлик 
мустаҳкамланиб бормоқда. Электротехника, энергетика 
соҳаларида ҳамкорлик қилиш бўйича кўп қиррали алоқа-
лар йўлга қўйилган. Бугунги кунда электроника, техника 

ва  технологиялар  бўйича дунёда етакчи давлат ҳисоблан-
ган Хитой маҳсулотлари орасида ёнғинга қарши қурил-
маларнинг ўрни беқиёсдир. Шунингдек, ушбу мамлакат  
шаҳарсозлик қурилишларида катта тажрибага эга. Дунёда 
баланд қаватли иморатларнинг аксарият қисми Хитойда 
қад кўтарган. Қурилиш технологиясининг тараққий этгани 
катта ҳажмда, баланд ва кўп қаватли иморатларнинг  бунёд 
этиш жараёнлари бевосита ёнғин автоматикаларига бўлган 

балки инсон иштирокисиз берилган дастур асосида барча 
тизимлар мантиқий ҳамкорлигини таъминловчи ёнғинга 
қарши назорат ва бошқарув модуллари ҳам манзилли бў-
лиши мумкин.

Ўрни келганда эътироф этиш лозимки, “FireWise 
Enterprises” МЧЖ вакиллари Хитойнинг Gulf Security 
Technology Co., Ltd, “GST” компанияси билан маҳсулотлар-
ни мамлакатимизда тадбиқ этиш мақсадида музокаралар 
ўтказишди. Унга кўра,  Хитойдан Ўзбекистонга «GST”нинг 
ёнғин сигнализация қурилмаларининг намуналари мар-
кетинг ва реклама учун юборилди. «FireWise Enterprises” 
МЧЖ ёнғин сигнализация қурилмаларининг намуналари 
бўйича Ўзбекистон Республикаси Фавқулодда вазиятлар ва-
зирлиги Ёнғин хавфсизлиги ва фавқулодда вазитялар илмий 
тадқиқот институтининг ижобий хулосаси берилди. Ушбу 
хулосага кўра, сертификатлаштириш органи томонидан 
Ўзбекистон Республикасининг мувофиқлик сертификати 
берилган. Натижада, “GST” компанияси маҳсулотлари 
бир қатор халқаро ва миллий сертификатлар билан бирга 
Ўзбекистоннинг OzDst сертификатига ҳам эга бўлди. Имзо-
ланган стратегик ҳамкорлик тўғрисидаги битимга асосан 
“FireWise Enterprises” МЧЖ  «GST” бренди томонидан ишлаб 

этган ҳолда расмий тақдимот маросими ўтказилди. Бундан 
ташқари, жорий йилнинг март ойида “FireWise Enterprises” 
МЧЖ мутахассислари Хитойда бўлиб, “GST” компаниясида 
ташкил этилган сигнализация тизимларидан фойдала-
ниш бўйича ўқув курсларида малака оширдилар. Малака 
ошириш курси доирасида “GST” компаниясининг Пекин 
шаҳрида жойлашган бош офиси ва илмий изланишлар 
маркази ҳамда Циньхуандао шаҳридаги ишлаб чиқариш 
заводида ҳамкорлар ва тегишли мутахассислар иштирокида 
учрашувлар ўтказилди. Учрашувлар давомида компания 
тарихи, келажаги, бошқа давлатлар билан ҳамкорлиги, 
Хитой мамлакати ҳудуди бўйлаб, сигнализация тизим-
лари ўрнатилган объектлар ҳажми ва уларнинг электрон 
ҳаритаси, ёнғин ва бошқа хавфсизлик хизматлари билан 
алоқа интеграцияси бўйича амалга оширилган ишлар билан 
яқиндан танишилиб, маълумотлар олинди.  

М.Қодировнинг қайд этишича, МЧЖ мутахассислари 
“GST” сигнализация тизимларидан фойдаланиш, уларни 
ўрнатиш, ишга тушириш, техник хизмат кўрсатиш ва созлаш 
усуллари ҳақида назарий ва амалий билим-малакаларга эга 
бўлишган. Курс якунида эса уларга махсус сертификатлар 
топширилган. Шу қисқа муддатда “GST” ёнғин сигнализация 
тизимлари “Тошкент Сити”даги “Алоқабанк”, “Меҳмонхона 
мажмуаси”, “Макро мажумаси”, Сирдарё вилоятидаги Гулис-
тон шаҳар оқава сувларини тозалаш иншоотига ўрнатилган 
ҳамда Бухоро шаҳридаги спорт комплекси ва пойтахтнинг 
Янги хаёт туманидаги ишлаб чиқариш биноларига ўрнатиш 
ишлари давом этмоқда.

Суҳбатдошимизнинг айтишича, автоматик ёнғин ха-
барловчилари назорат қилинаётган аломат (тутун, ҳаро-
рат, нурланиш) маълум катталикка етганда ишга тушади. 
Хабарловчи очиқ, яхши кўринадиган ва техник хизмат 
кўрсатиш учун қулай бўлган жойларга ўрнатилади. Бино-
лар ташқарисига ўрнатилган хабарловчиларнинг бевосита 
қуёш нурлари ва қор-ёмғир таъсирларидан ҳимояланиши 
мақсадга мувофиқ. 

Ушбу сигнализация тизими аҳолига бозордаги бошқа 
тизимлардан анча арзонга тушади ҳамда кўплаб қўшимча 
функцияларни тақдим этади. Катта хонани эгалламайдиган 
замонавий марказий бошқарув пульти, нафақат монтаж 
қилиш ва созлашда, балки ундан фойдаланишда ҳам қулай 
ҳисобланади. Шунингдек, ҳар бир маҳсулотнинг оригинал 
ёки қалбаки эмаслигини QR код орқали аниқлаш имко-
нияти мавжуд. Хабарловчиларни ўрнатиш тасдиқланган 
лойиҳа асосида, ишлатиш бўйича йўриқномада қўйилган 
талаблар асосида амалга оширилади. Доимий кафолат ва 
сервис хизматига эга.

– Биз яқин келажакда Ўзбекистон бўйлаб хамкорларни 
топиш ва республикамизнинг барча ҳудудларида дилер-
ларлик нуқталарини очиш ҳамда ёнғин автоматика қу-
рилмаларига техник хизмат кўрсатиш ишларини бажариш 
сервис марказларини ташкил этишни режалаштирилган-
миз, – дейди М.Қодиров. – Шунингдек, ёнғин хавфсизлиги 
соҳасида консультация, ушбу сигнализация ва автоматик 
ёнғин ўчириш қурилмаларини ўрнатиш, таъмирлаш, техник 
хизмат кўрсатиш хизматларини бажарамиз.

Анвар ҚОБИЛОВ

эҳтиёжнинг ортишига олиб келади. Инсон ҳаёт фаолия-
тини таъминлаб берувчи юқори даражали телекоммуни-
кация ва автоматлаштирилган техник воситалар билан 
жиҳозланган бино ва иншоотларнинг ёнғин хавфсизлиги 
масалалари жуда катта аҳамият касб этиши яққол намоён 
бўлади. Ёнғинни тез ва самарали ўчириш, асосан унинг 
аниқланиш ҳаракати тезлигига, ёнғинни локализация 
қилишга йўналтирилган чора-тадбирларнинг тезлик билан 
бажарилишига боғлиқдир.

Бундай техник воситаларнинг ишончлилиги, узоқ муддат 
хизмат кўрсатиши, бино ва иншоотларнинг тўлиқ автомат-
лаштирилган бошқарув тизимининг самарадорлиги уларни 
малакали ишлатишга боғлиқдир. 

– Шунинг учун ҳам “FireWise Enterprises” МЧЖ томони-
дан Ўзбекистон бозорида замонавий ёнғин автоматикасига 
бўлган эхтиёжлар ўрганиб чиқилди, – дейди Музаффар 
Қодиров. – Ҳозирги кунда ёнғиннинг бошланғич даврини 
аниқлашда манзилли ёнғинга қарши тизимлар прогрессив 
ва самарали деб топилган. Бундай тизимлар хабарловчи 
шлейфининг ҳалқасимон архитектуравий тузилиши билан 
фарқланади. Манзилли ёнғиндан хабарловчи тизимлар 
бинонинг автоматлаштирилган бошқарув тизимига уланиб 
ишлатилишида самарали ҳисобланади. Бундай тизимларда 
олдиндан ишлаб чиқилган алгоритм асосида манзилли ва 
номанзилли бўлган барча қурилмалар орасида маълум 
ҳамкорлик кўзда тутилган. Нафақат ёнғин хабарловчилари, 

чиқарилаётган ёнғин сигнализация ускуналарини Ўзбекис-
тон Республикаси ҳудудига етказиб берувчи ва сотишдан 
кейинги техник хизмат кўрсатиш ҳуқуқига эга бўлди.

– Хитой Халқ Республикасининг “GST” компанияси 
масъул вакиллари Ўзбекистонга ташрифи даврида “GST” 
қурилмаларини амалда тизимли равишда тадбиқ этиш 
бўйича музокаралар бўлиб ўтди, – дейди М.Қодиров. – Ушбу 
қурилмалар ва уларнинг устунликлари ҳақида Фавқулодда 
вазиятлар вазирлиги, Қурилиш ва уй-жой коммунал хиз-
мат кўрсатиш вазирлиги, лойиҳалаш ташкилотлари ва 
йирик қурилиш компаниялари мутахассисларини жалб 

– Қишлоққа тушкун кайфиятда қай-
тдим. “Уйда пулга чақадиган ҳеч вақо 
йўқ. Томорқанинг бир қисмини сотсак-
микан?” Ана шундай хаёл оғушидан 
маҳаллага чақиришганида чалғидим.

– Барини эшитдим, деди ҳудудда-
ги “Элдор-К” фермер хўжалиги раиси 
Эркин Шеров. – Қоғозларини тўғир-
лайверинг, жарроҳлик амалиётига ке-
тадиган маблағни хўжалик зиммасига 
олади.

“Очиғи, масалани яратган бу тарзда 
осон ижобат қилганидан бироз довди-
раб ҳам қолдим. Шундай мурувватли 
инсонларни доим бири икки бўлишини 
тилаб дуодаман”.

Дарвоқе, саховатпеша бу фермер-
нинг ўнлаб хайрли ишларидан бири 
тафсилоти билан танишдингиз юқори-
да. Қўли очиқлигидан ҳам “Элдор-К”-
нинг тармоқлари кун сайин кенгайиб, 
иши ривож топмоқда. Хўжаликнинг 
парранда, чорва, деҳқончилик тар-
моқларининг ҳар қайсисида ўнлаб 
қишлоқ ёшлари меҳнат қилишаяпти.

– Қишлоқда яшаймиз. Фақат маош 
билан оилани тўкис қилиш қийин. Шу 
боис мазкур хўжаликда ишлаяпман. 
Рўзғор эҳтиёжи учун чорва, парранда 
маҳсулотларигача меҳнат ҳақимиздан 
ташқари ажратишади. Буларнинг бари 
пулга чақилса, хорижда қийналиб пул 
топаётганларникидан кам эмас. Доим 
оиладаман, кўнгил хотиржам, деди 
товуқхонада меҳнат қилаётганлардан 
бири.

Яна ишчиларнинг таъкидлашича, 
бу ерда ишлаганларнинг аксарияти 
уйларида ҳам паррандачилик билан 

САМАРҚАНД ВИЛОЯТИ

ОИЛАВИЙ КОРХОНАДАН
КЎП ТАРМОҚЛИ ХЎЖАЛИККА

– Фарзандимнинг жарроҳлик амалиётига 30 миллион сўм сарфланишини айтишганида 
пешонамдан совуқ тер чиқиб кетди, – деди исми-шарифини билдиришни истамаган бир онахон.

шуғулланаркан. Тухум, гўшт йўнали-
шида жўжалар, керакли озуқалар хў-
жалик томонидан бериларкан.

Хўжалик ғалладан 90 центнардан 
ошириб ҳосил олгани ҳақида хабар 
тарқалди. Деҳқончиликдаги бу му-
ваффақият сири нимада? Фермернинг 
келгусидаги ниятлари қандай? Хабар 
асносида кўнгилдан ўтган шу каби 
саволларга ҳам ойдинлик киритишга 
ҳаракат қилдик.

– Қарийб 500 гектар ер ихтиёри-
мизда, – деди Э.Шеров. – Пахта, ғалла, 
маккажўхори экинлари экилган. Бу 
экинлар учун деярли минерал ўғит ол-
маймиз. Куз-қиш мавсумида фермадан 
маҳаллий ўғит чиқарамиз. Тўйинган 
ерда ҳосил бўлиқ бўлади-да.

– Ҳозир қанча парранда парвари-
шланаяпти?

– 200 мингта тухум йўналишида 
парранда бор. Шу кеча-кундузда 92 
мингта жўжа ҳам босқичма-босқич 
маҳсулот олишга тайёр. Маҳсулот экс-
портига алоҳида эътибор қаратаяпмиз. 
Қўшни давлатларга тухум етказиб бе-
рамиз. Бундан ташқари, ички бозорда 

ҳам парҳез гўшт, тухумга эҳтиёж катта.
– “Бир товуққа ҳам дон, ҳам сув 

керак” деганларидай паррандалар 
озуқаси масаласида қийинчилик бўл-
маяптими?

– Фермада 420 бош наслли қора-
мол ҳам боқилади. Шундан 200 боши 
сигир. Ҳар куни 4,5 тоннага яқин сут 
топшириш бўйича “Алмўмин” сутни 
қайта ишлаб чиқариш корхонаси билан 
келишувимиз бор. Бу гапларни бежизга 
айтмаяпман. Парранда учун ҳам, чор-
вага ҳам рацион асосида ем зарур. Шу-
нинг учун омухта ем ишлаб чиқариш 
заводини, 1500 бош қорамолга мўл-
жаллаб ферма қуришни бошлаганмиз. 
Яқин вақтларда ҳар иккала қурилиш 
ҳам поёнига етади. Яна бир ниятимиз 
даромадларимиз ҳисобига келгуси йил 
сутни қайта ишлаш технологиясини 
ҳам ўрнатамиз.

Ҳа, 24 йил бурун оилавий корхона 
сифатида ташкил этилган тадбиркор-
лик субъекти бугун кўп тармоқли хў-
жаликка айланди. Фермернинг кўнгил 
қатидаги ниятлари эса бирин-кетин 
ушалаяпти. 

Қиёмжон ЗИЁТОВ

Илмий-тадқиқотларнинг муҳим фактлари эълон қилинувчи илмий журналларни  
мунтазам мутолаа қилувчи муштарийлар кўп

 Реклама ва эълон

Дунёдаги ҳар бир давлат, ўзининг 
аҳолиси ва унинг яшаш ҳолати бўйи-
ча ишончли маълумотга эга бўлиш 
мақсадида маълум бир белгиланган 
даврларда аҳолисини рўйхатга олиб 
боради. Кўпчилик давлатларда аҳо-
лини рўйхатга олиш ҳар беш ёки ўн 
йилда амалга оширилади. Аҳолини 
рўйхатга олиш шунчаки статистика 
эмас, у умумдавлат миқёсидаги кенг 
кўламли тадбир, аҳоли тўғрисидаги 
ишончли ахборот манбаи ҳисобла-
нади. Бунинг натижасида нафақат 
аҳоли сони, балки, унинг ёши, жин-
си, миллий таркиби, яшаш шароити, 
оилавий аҳволи, маълумоти, таълим 
даражаси, уй-жой билан таъминлан-
ганлик даражаси, меҳнат ресурсла-
ри, бандлиги, ишсизлиги ва бошқа 
ижтимоий-демографик масалалар 
тўғрисида тўлиқ маълумотлар йиғи-
лади. Ушбу маълумотлар аҳолининг 
истиқболдаги ҳисоб-китоблари ва 
яқин йилларда мамлакатдаги ижти-
моий-иқтисодий вазиятнинг устувор 
йўналишларини белгилаш учун асос 
бўлиб хизмат қилади. Шунингдек, 
бу маълумотлар аввалги аҳолини 
рўйхатга олишдан кейин ўтган вақт 
давомида ушбу кўрсаткичларнинг 
ўзгаришлар динамикасини баҳолаш 
имконини беради.

Аҳолини рўйхатга олиш жараё-
нида йиғиладиган маълумотлар, ўз 
навбатида, республика ва ҳудудлар-
ни ижтимоий-иқтисодий ривожлан-
тириш, янги иш ўринлари яратиш, 
аёллар ва болалар саломатлигини 
яхшилаш, оилаларга ёрдам кўрсатиш, 
соғлиқни сақлаш, таълим бўйи ча да-
стурларни манзилли ишлаб чиқиш 
имкониятини кенгайтиради. Айни 

чоғда улар аҳоли пунктлари инфра-
тузулмасини яхшилаш, меҳнат ре-
сурсларидан фойдаланиш ва жой-
лаштириш бўйича қисқа, ўрта ва узоқ 
муддатли прогнозлар, дастурларни 
ишлаб чиқишда ҳам ниҳоятда қўл 
келади. Масалан, одамларнинг бир 
жойдан иккинчи жойга иш топиш 
ёки бошқа мақсадларда кўчиб юри-
шлари, уларнинг бандликлари ва 
касблари тўғрисидаги маълумотлар 
бутун мамлакат ёки унинг муайян 
бир ҳудудида ишлаб чиқариш ва хиз-
мат қўрсатиш соҳасини ривожланти-
ришни режалаштириш имконини бе-
ради. Шунингдек, аҳолини рўйхатга 
олиш натижалари аҳоли жон бошига 
макроиқтисодий кўрсаткичларнинг 
тақсимланишини ҳисоблашда ишла-
тилади, миграция ҳолатини, меҳнат 
ресурслари тақсимотини аниқ кўр-
сатиб беради. Бу каби маълумотлар-
нинг умумлаштирилиши натижаси-
да Миллий барқарор ривожланиш 
мақсадларини амалга ошириш кўр-
саткичларини шакллантириш ва мо-
ниторингини юритиш имкони пай-
до бўлади, халқаро ташкилотлар ва 
фойдаланувчилар таҳлиллари учун 
кенг қамровли ахборотлар манбаи 
юзага келади.

Аҳолини рўйхатга олиш нати-
жалари умумлашган, яъни шахс-
сизлантирилган кўринишда, турли 
хил жадвалларда акс эттирилади ва 
улардан нафақат бутун мамлакат, 
балки аҳолининг турли тоифалари 
ва ҳудудлар бўйича ҳам таҳлил қи-
лишда фойдаланиш мумкин.

Ҳилола ҚАМАРИДДИНОВА,
Шайхонтохур тумани 

статистика бўлими бошлиғи.

“SQB Insurance”
суғурта компанияси”

акциядорлик 
жамиятининг 

“Чет элга чиқувчиларни 
суғурталаш” бўйича  UZ_SQB: 

0000478, UZ_SQB: 0001000, 
UZ_SQB: 0002068 сонли 

суғурта  полис бланкалари 
йўқолганлиги сабабли 

юридик кучини йўқотганлиги 
ва ҳеч қандай жаворгарлик 
олиб борилмаслиги маълум 

қилинади.

 Эълон

Бугун Учқўрғонда ҳам ер оламан, экин экиб, 
юрт равнақига, ҳисса қўшаман,  дейдиганлар 
кўплаб топилади. Лекин ишқ бошқа, ҳавас бо-
шқа, деганларидек, ердан унумли фойдаланиш-
ни уддалолмай боши қотаётганлар қанча?..

Шийпон саҳнига сув сепиб, сўрига нонушта 
тайёрлаётган аёл бошидаги дуррасининг учини 
қўғайчасига ҳимраб, чаккасига райҳон тақиб 
олибди. У саҳар туриб, ёруғликни даласида 
кутиб олганини, тунда суғорилган пайкалнинг 
бошида сувчилар билан янги кун режасини 
белгилаб  келгани-ю ишчиларининг  тушлик 
жойига газета ва китоблар тахт қилиб қўйга-
нини шу тонг палласида айтсангиз бировнинг 
ишониши қийин. Аммо бу Муқаддас “бозор-
ком”нинг одати эканлигини  биз ҳам инкор 
этолмаймиз. Чунки у уйининг остонасидан  

НАМАНГАН ВИЛОЯТИ

Муқаддас “бозорком” дейилса бас, уни бутун Учқўрғон туманида 
танийдилар. Суяги меҳнатда қотган-да. Фақат фермерлик фаолиятини  

2017 йилдан бошлади. Шу ўтган 7 йил ичида ҳам ишнинг кўзини билгани 
учун тумандаги энг илғор фермерлар қаторидан жой олди.

ҚЎҒАЙЛИК ФЕРМЕР

аёл

қадамини асло вазминлик билан узган эмас. 
Ҳамиша шахдам, ҳамиша қувноқ бу аёл: ишга 
боряпсанми, байрамга бораётгандек чеҳрангни 
табассум билан беза, елкангни ғоз тут, қадам-
ларингни дадил ташла! Ахир ҳаётинг мазмуни, 
иқболинг зиёси шу меҳнатинг билан-ку, дейди 
атрофдагиларга.

Лавҳамиз қаҳрамони Муқаддас Темирова 
раҳбарлигидаги “Қўғайлик эна” фермер хўжа-
лиги жорий йилги ҳосил учун жами 62 гектар 
экин майдонининг 33 гектарига пахта,  24 гек-
тарига буғдой, қолган қисмига тарвуз, турли 
дуккакли ва мойли экинлар экди. Айни кунлар-
да хўжалик далаларида   буғдой ўрим-йиғими   
ниҳоясига етган. Режа бажарилиб, омборлар 
донга тўлди. Хўжаликда нафақат пахта, ғалла-
чилик ва пиллачилик, балки эртаги ҳамда кузги 

сабзавот ва полиз экинлари етиштиришга-да 
алоҳида эътибор қаратилмоқда. Шу боис, иш-
чиларнинг моддий манфаатдорлиги юқори.

 – Юз йил саратоннинг иссиғида ишласангу, 
меҳнатингга яраша рағбат кўрсатмаса, ҳеч 
қурса, кўнгил сўрамаса, еб-ичишинг, рўзғо-
ринг ҳақида қизиқмаса, деҳқон учун бундан 
оғири йўқ. Фермерлик ҳаракати энг аввало 
деҳқоннинг қадр-қимматини жойига қўйди. 
Давлатнинг ўзи бош бўлиб ерни деҳқонга – ўз 
эгасига топширди. “Мана, ер сеники, эк, пар-
варишла, ўзинг ҳам манфаат кўр, халқинг ҳам 
баҳраманд бўлсин!”, – дейди оила аъзоларига 
кунлик иш тақсимотини аниқ-тиниқ белгилаб,  
яна даласига отланаётган Муқаддас опа.

Унинг шукуҳ билан айтганича бор. Тари-
хан қисқа давр ичида мустақил Ўзбекистон 
аҳоли эҳтиёжини тўла таъминлабгина қол-
май, қишлоқ хўжалик маҳсулотлари билан 
жаҳон бозорида ўз ўрнига эга бўлди. Албатта, 
бу кунларга осонликча эришилмади. Аввало, 
аграр соҳада олиб борилган изчил ислоҳотлар 
муваффа қият омили бўлди.  Пахта экилавериб, 
“увадаси чиқиб кетган” ерларнинг мелиора-
тив ҳолатини яхшилаш, тармоқни техник ва 
технологик модернизациялаш, фермерликни 
ҳар томонлама қўллаб- қувватлаш, уларга зарур 

шарт- шароитлар  яратиш янги имкониятлар 
эшигини очди.

“Бундан 35 йил муқаддам пахта экилаве-
риб, силласи қуриган экин майдонларига бугун 
бир қаранг, ўзгариш устига ўзгариш. Ернинг 
оҳанрабоси борлигини билганимда аввалроқ 
фермер бўлардим”. Муқаддас “бозорком”нинг 
далага ўтиб бораётганини қўғайликлар уй ич-
карисидан ҳам билиб туришади.

Фермер аёлни дала йўлида кузатарканмиз, 
бугун бу йўлларда  эскирган  мотоциклларини 
“патиллатиб”, умрини елга совураётган бри-
гадир ёки табелчини эмас, шинам кабинаси 
ойнасидан дилбар қўшиқ жаранг сочаётган, за-
монавий автомобил ҳайдаб бораётган сувчини, 
механизаторни кўрамиз. Қўлларини пешонасига 
равоқ қилиб, далаларга мамнун боқаётган фер-
мернинг буғдойзордан эсган  ифордан кўнгли  
тозаради. Тозармасинми?! Ахир ер ўзиники. 
Қайси ерга нимани ва қачон экишни ўзи ҳал 
қилади. Банкда – ҳисоб рақамида даромад-у 
маблағи бисёр. Энг муҳими, ортида бемаврид 
“бўл, ҳа бўл!”, дея қистовчи йўқ. Ана шудир  
фермернинг бахти, ана шу бахт замиридадир 
– эл-юрт фаровонлиги, ободлиги, кўнгиллар 
хотиржамлиги, тинчлик ва тотувлик неъмати.

Жаҳонгир ТЎХТАСИНОВ

Ҳа, бугун ахборотни тезкор тарқатиш 
ва уни қабул қилишда интернет нашр-
лари билан беллашиб бўлмайди, бироқ 
босма оммавий ахборот воситаларининг 
жамиятдаги ўрнини ҳам бошқа нарса 
боса олмаслигини эътироф этишимиз 
зарур. Чунки газета ва журналлар на-
фақат чуқур таҳлил ва мулоҳаза билан 
ёзилган, ўқувчини мушоҳадага чорлов-
чи мақолаларни эълон қилувчи ахборот 
воситаси балки, инсониятга зиё улашувчи 
маънавият сарчашмаси, қолаверса жур-
налистика соҳаси учун том маънода са-
водли, касбининг устаси бўлган кадрлар-
ни етиштириб берувчи мактаб ҳамдир.

Тўғри, сўнгги йилларда босма омма-
вий ахборот воситларига бўлган эъти-
бор бироз сусайгандек, янаям тўғрироғи 
босма нашрлар бозор иқтисодиёти бўрон-
ларига доц. бера олмаяпти, аммо ўз ўқув-
чисига эга бўлган қизиқарли нашрлар ҳам 
оз эмас. Айниқса, илмий-тадқиқотлар-
нинг муҳим фактлари эълон қилинувчи 
илмий журналларни мунтазам мутолаа 
қилувчи муштарийлар жуда кўп. Эъти-
бор қилсангиз энг катта аудоторияга эга 
бўлган онлайн нашрлардан тортиб, энг 
қизиқарли информацион дастурлар ҳам 
ўз саҳифаларида  илмий журналларда 
чоп этилган оламшумул кашфиётлар, 
тадқиқотлар тафсилотларини ўз мухлис-
ларига етказишга ошиқади.

Шуни мамнуният билан айтишимиз 
мумкинки, Қишлоқ хўжалигида билим ва 
инновациялар миллий маркази раҳбария-
ти ташаббуси билан янги илмий нашр 
фаолияти йўлга қўйилди. Миллий мар-
каз муассислигида  чоп этиладиган янги 
нашр “Инновацион агротехнологиялар” 
деб номланди. Ушбу журнал саҳифалари-
да аграр соҳада илмий-тадқиқотлар олиб 
бораётган илм аҳлининг тадқиқотлар жа-
раёнларида қўлга киритган  муҳим факт-
ларига асосланган мақолалари  ўзбек, рус 
ва инглиз тилларида чоп этилади. Журнал 
бир йилда тўрт маротаба чоп этилади.

Қадрли олимлар! Ушбу янги нашр сиз-
нинг доимий минбарингиз ва ҳамроҳин-
гизга айланади. Уни дунёга машҳур қи-
лиш эса сизларнинг мамлакатимиз аграр 
соҳасини юксалтириб, иқтисодиётини 
мустаҳкамлашга ҳисса қўшадиган олам-
шумул кашфиётларингиз ва ихтирола-
рингизга боғлиқ. Журнал таҳририяти 
эса тафсилотларни муштарийларга етка-
зишда сизга энг ишончли ҳамкор бўлишга 
ҳаракат қилади. Умид қиламизки, янги 
нашр илмий жамоатчилик ва муштарий-
ларга манзур бўлади.

АҐОЛИНИ Р¤ЙХАТГА ОЛИШ 
ШУНЧАКИ СТАТИСТИКА ЭМАС
Аҳолининг турар жой, уй-рўзғор буюмлари, озиқ-овқат 

маҳсулотлари, кийим-кечак, тиббий асбоб-ускуналар ва 
дори-дармонлар, ижтимоий хизматлар, иш ўринларига 

бўлган эҳтиёжига доир Ўзбекистон учун муҳим аҳамиятга эга 
бўлган ахборотни аҳоли тўғрисидаги ишончли маълумотлар 

асосидагина аниқлаш мумкин.

 Янги нашр

ИЛМИЙ 
ЖУРНАЛ

Бугун биз тобора ривожланиб 
бораётган даврда яшаяпмиз. 

Ҳаётимизни мобил алоқа 
воситалари, турли гаджетлар 
ва интернетсиз тасаввур эта 
олмайдиган даражага етдик. 
Сўнгги пайтларда инсон ақл-
заковатининг маҳсули бўлган 

сунъий интеллект ҳам унча-мунча 
юмушларимизни ўз “зиммаси”га 

олаётгани ҳам бор гап.

“Манзарали гуллар ва дарахтлар” МЧЖ (СТИР: 305 780 411) ягона 
таъсисчисининг 2024 йил 6 июлдаги 06-07-24-сон қарорига кўра, жа-
мият “GREEN ZONE OF WORLD” МЧЖга бирлаштириш шаклида қайта 
ташкил этилиши ҳақида маълум қилади. Манфаатдор шахсларнинг 
мурожаатлари ва кредиторларнинг талаблари Ўзбекистон Республи-
каси қонун ҳужжатларида белгиланган муддатларда Тошкент шаҳри 
Янгиҳаёт тумани Чоштепа МФЙ Узар кўчаси 130-уй манзили бўйича 
ёзма шаклида берилиши мумкин.

 Эълон

“SNEKKER” МЧЖ устав капиталининг ишлаб чиқариш эҳтиёжлари туфайли 1 662 815 000 сўмдан 662 815 000 сўмгача 
камайтирилишини маълум қилади. Маълумотлар учун телефон: +998 90 865 80 09.


